Вячеслав Гайзерлӧн тшӧктӧм серти Коми Республикаын лӧсьӧдӧны уджалан группа, коді кутас овмӧдавны Украинаысь быть мунны ковмӧм гражданаӧс

Тайӧ группа уджӧн кутас веськӧдлыны Коми Республикаса Юралысьӧс вежысь-сьӧм овмӧс министр Владимир Тукмаков.

Медводдза уджалан сӧвещание дырйи участвуйтісны республиканскӧй министерствоясса да ведомствоясса юрнуӧдысьяс, а сідзжӧ Россияса федеральнӧй миграционнӧй службалӧн Коми Республикаын веськӧдланінӧс да Россияса ВЛМ Коми Республикаын медшӧр веськӧдланінӧс петкӧдлысьяс. Заседание дырйи видлалісны юалӧмъяс сы кузя, кыдзи недыр кад овмӧдны, документъяс оформитны, оланінӧн да бытӧвӧя могмӧдны да уджӧн могмӧдны Украинаысь быть мунны ковмӧм йӧзӧс.

«Уджалан группалӧн шӧр могыс — Украинаысь воӧм граждана серти, кодъяс воисны миян республикаӧ, котыртны бур удж учёт вылӧ босьтӧм да овмӧдӧм серти. Колӧ лоны дасьӧн сы кежлӧ, медым ӧдйӧ вермыны решитны быд юалӧм, весиг могмӧдны сёян-юанӧн да сетны медицина отсӧг. Тайӧ уджыс зэв тӧдчана да колана да сійӧс збыльмӧдӧм вылӧ колӧ ӧтув уджавны уна ведомствояслы, стӧч сы вӧсна и лӧсьӧдсьӧ ведомствокостса уджалан группа», - гӧгӧрвоӧдіс Владимир Тукмаков.

***2014 вося сора тӧлысь заводитчигӧн Коми Республикаса миграционнӧй контроль органъясӧ беженец статус сетӧм либӧ недыр кад оланінӧн могмӧдӧм кузя шыӧдчис Украинаса 5 гражданин.
